
A IDEA DO MES, baseada na Palabra de Vida do Movemento dos Focolares, xurdiu en Uruguay no contexto do diálogo entre persoas 
de conviccións diversas. O seu lema é “construindo diálogo”. A finalidade desta publicación é contribuir e promover o ideal da 
fraternidade universal. Actualmente A IDEA DO MES  tradúcese a doce idiomas e distribúese en máis de 25 países. 
 

 

O amor mutuo realízanos 

Seguramente cada un de nós experimentou o amor gratuíto desde o seu nacemento, a través dos 

coidados de quen nos atende. É así que aprendemos tamén a amar coa vida máis que coas palabras.  

Esta experiencia de amor fainos darnos conta de que amar de verdade implica valor, esforzo e risco 

en afrontar a adversidade e o sufrimento. En consecuencia, quen ama así experimenta a liberdade 

e a alegría de entregarse, séntese libre do egoísmo que pecha as portas á comuñón cos irmáns e 

impídenos crecer na fraternidade e na verdade. 

Se nos amamos, sucede como cando os dous polos eléctricos tócanse e a luz acéndese e ilumina 

todo ao redor. Así, o amor mutuo realízanos. 

Chiara Lubich dinos que dar testemuño deste amor é "a gran revolución que estamos chamados a 

ofrecer hoxe ao mundo moderno, en extrema tensión". 

Como facelo? Como vivir este amor superlativo? Aprendendo de modelos recoñecidos para poñelo 

en práctica, en particular, Chiara convídanos, ao servizo dos nosos irmáns e irmás, especialmente 

dos que nos rodean, comezando polas cousas máis pequenas, polos servizos máis humildes. 

Esforzarémonos en ser os primeiros en amalos, con desapego de nós mesmos e abrazando todas as 

vicisitudes e dificultades, pequenas ou grandes, que isto poida supoñer.  

Deste xeito, tampouco nós tardaremos en chegar a esa experiencia de amor, a esa plenitude de luz, 

paz e alegría interior que nos realiza como seres humanos. 

Unha moza chamada Santa visita a miúdo unha residencia de anciáns. Un día, xunto con Roberta, 

coñece a Aldo, un home alto, culto e rico. Aldo mira ás dúas mozas cunha mirada sombría: "por que 

vides aquí? Que queredes de nós? Deixádenos morrer en paz!". Santa non se desanima e dille: 

"Estamos aquí para vostede, para pasar un intre xuntos, coñecernos, facernos amigos". Volven máis 

veces.  

Conta Roberta: "Aquel home estaba especialmente pechado, moi abatido. Xa non cría no amor. 

Santa foi a única que conseguiu entrar no seu corazón, con moita delicadeza, escoitándoo durante 

horas. Rezaba intimamente por el, téndoo fortemente presente no seu pensamento e no seu 

corazón, e unha vez regaloulle un obxecto que apreciaba moito e que el aceptou. Máis tarde Santa 

enterouse de que Aldo morrera nomeándoa.  

A dor pola súa morte viuse mitigada polo feito de saber que morreu en paz, sostendo nas súas mans 

aquel agasallo que ela lle fixera. 

 

  


